Destinos separados

Por ti loitaría sempre, non hai guerra que venza as últimas esperanzas. Esas son as últimas palabras que escoitei de ti. Ese foi o derradeiro instante no que as nosas vidas tomaron diferentes camiños. Non sei nada de ti, pero como dixeches loitas por min. Eu tampouco perdo as esperanzas de que esteas nalgún remoto lugar na miña procura. Non podo aturar máis esta tortura coa que teño que vivir. Este desacougo por atoparte, irmá. A pouca luz que entra dende a pequena fiestra marca o comezo e o fin de cada día. Pero non sei nada máis, só escoito disparos. Tráenme escasa comida e non podo falar con ninguén, estou soa. Pronto tolearei ou me mataran, non coñezo o meu destino. Só desexo estar ao teu lado. Que fixemos para merecer isto? Conseguiron separarme da miña irmá, mais sei que algún día ela me atopará.

